
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Pissassarfik pillugu 
Pissassarfimmi neqeroorutit innuaasunut 
innarluutilinnut qassinilluunniit ukiulinnut, 
innarluutillit qanigisaannut taassumalu iluani 
sullissisunut neqeroorutaapput. 
 
Pissasarfiup neqeroorutigivaa innuaasut ataa-
siakkaat toraarlugit angusassamik 
piginnaanngorsaaqqinneq aamma 
piginnaanngorsaaneq, sulianut tunngasunut 
siunnersuilluni ilitsersuineq, siunnersuineq, 
sukumiisumik erseqqissaaneq, ilinniartitsineq, 
pikkorissarnerit aamma timikkut 
ilisarsisinnaassutsikkullu piginnaasat annikillisi-
masut pillugit sungiusaaneq. 
 
Tamatumuuna suliat akimorlugit ataatsimoor-
tumillu isiginneriaaseqarluni sullissinissat, ili-
simasanik inerisaaneq aamma ilisimasanik avit-
seqatigiinnissat periarfissaapput. 
 
Pissassarneq 
Innuaasoq sullissivik.gl aqqutigalugu imaluun-
niit kommunimi sullissivimmi immersugassamik 
immersuilluni pissassariarnissamut qinnuteqar-
sinnaavoq. 
 
Innuaasoq Pissassariarnissamut kommunimit 
imaluunniit Pissassarfimmit akuerisaappat, 
kommuni aamma innuaasoq suleqatigalugit 
Pissassarfimmi sulisut pissassartitsinissaq 
innuaasumut naleqqussagaq 
aaqqissuutissavaat.  
 
 
 

Pissassarneq soorlu makkunannga 
imaqarsinnaavoq: 
• Qulaajaaneq 
• Paasiniaaneq 
• Ilitsersuineq 
• Ilisimasanik avitsineq 
• Timikkut sungiusaaneq 
• Paasinniaatsikkut/eqqarsartaatsikkut 
sungiusarneq 
• Ikiuutinik misileraaneq 
• Killiffik aallaavigalugu oqaloqatigiinneq 
 
Innuaasoq pisariaqartitsinermi ingiallorteqar-
sinnaavoq, tapersersortimik imaluunniit ingial-
lortimik. Pissassarneq sapaatip akunnerini mar-
lunni sivisussusilimmik ingerlanneqartarpoq. 
Pissassareernerup kingorna ullut 14-init qaan-
giussimalernerani pissassarfimmi passussisut 
pissassarsimasup qanoq ingerlaneranik paasi-
niaallutik oqarasuaat aqqutigalugu malitseqar-
titsillutik aaveqartarput. Pissassarnerup 
naammassinerata kingorna sapaatip akunneri 
tallimat qaangiunnerini inaarutaasumik nalu-
naarusiaq kommunimut nassiunneqartarpoq. 
 
Pikkorissaanerit 
Pissassarfik innuaasunut innarluutilinnut sul-
lissisunut ilinniagaqarsimanngitsunut siunner-
feqarnerusumik pikkorissaanernik neqerooru-
teqartarpoq: 
 
• Innarluutit pillugit suliamut atatillugu tigussaasuti-
gullu ilisimasat annertusarnissaat 
• Misiliakkanik ilisimasanillu 
paarlaasseqatigiinnissamut periarfissiinissaq 
• Sulisunik piginnaanngorsaanerit 
 
 

Angalasartut 
Pissassarfiup angalasartuisa nunatsinni sumiiffiit 
assigiinngitsut ukiumut marloriarlutik tikiarpaat. 
 
Angalasartut siunertarisaat ukuupput: 
• Siusinnerusukkut pissassariarsimasut 
malitseqartitsineq 
• Workshopertitsineq (assersuutigalugit ADHD aamma 
autisme pillugit) 
• Suliassaqarfinnut auumassuteqartut suliffeqarfiillu 
pulaarneri, ilitsersuinermik siunnersuinermillu siunerta-
qartumik; assersuutigalugu atuarfeqarfiit, najugaqarfiit, 
paaqqinniarfiillu 
• Innuaasut innarluutillit imaluunniit piginnaanngorsaaq-
qiinermik pisariartitsisut naapinneri naatsumik ilitsersuif-
figalugit aamma siunnersorlugit kiisalu pissassariarnissa-
mut piukkunnaateqarnerinik nalilersuineq 
• Sullissisunik naapitsineq 
 
Kommunip kissaatai malillugit Pissassarfiup 
angalasartui kommuni suleqatigalugu 
sullissinissamik aaqqissuisinnaapput. 
 
Siunnersuineq 
Pissassarfik innarluutilinnut tunngasut pillugit innut-
taasunut, qanigisaasunut sullisisunullu siunnersui-
sarpoq. Siunnersuineq ingerlanneqartarpoq video, 
maili, oqarasuaat aqqutigalugit, imaluunniit ornigul-
luni saaffiginninnikkut. 
 
Pissasarfimmi atorfillit sulianut tunngatillugu 
sullissisinnaanngillat (sagsbehandling) ikiorsiissutit 
pillugit aalajangiisinnaatitaanngillat imaluunniit 
atortunik ikiuutinik tunniussisinnaatitaanngillat. 
 
 
 

 

 

 

 

 

 

 

 

 

 

 

 


